
MISA CON NENOS  folleto 
8 de xuño de 2025 

Domingo de PENTECOSTE-C 
Xoán 14, 23-29: “Recibide o Espírito Santo”.  

Mensaxe: Recibide o ESPÍRITO SANTO 
e coloreade a vida.  

  



1. MONICIÓN DE ENTRADA 
 

-Irmáns e irmás: Durante estes sete domingos de 
Pascua estivemos lembrando e celebrando o gran 
triunfo de Cristo pola súa resurrección e a súa 
ascensión aos ceos. Hoxe celebramos a festa de 
Pentecoste. O Espírito que resucitou a Xesús, esperta 
e enche de vida agora á Igrexa, á comunidade cristiá, 
e empúxaa a desenvolver a súa misión: proclamar a 
resurrección de Xesús e a súa mensaxe salvadora en 
todas as direccións. É este o día do Apostolado Segrar 
co lema “Testemuñas da esperanza no mundo”: todos 
somos enviados a traballar polo Reino coa axuda do 
Espírito Santo.  
(Saímos cun cartel cunha pomba que poña: “Ven, 
Espírito Santo”, ou o debuxo de Fano ou o cartel do 
día do Apostolado Segrar).  
 
Sacerdote: -O Señor Xesús, que nos dá o Espírito 
Santo que nos ilumina e fortalece, sexa convosco. 
 
 

2. ASPERSIÓN OU SÚPLICAS DE PERDÓN 
MONICIÓN á Aspersión: Coa alegría de ser seguidores 
de Xesucristo, lembremos agora o noso bautismo, que 
nos fixo fillos de Deus e nos encheu do seu Espírito e 
pidámoslle que nos renove interiormente, para que 
permanezamos fieis ao Espírito que recibimos 
(Aspersión)  
–Que Deus todopoderoso nos purifique do pecado e, 
pola celebración desta eucaristía, fáganos dignos de 
participar do banquete do seu Reino. Amén. 
  

 



    O RITO PENITENCIAL:  
S/ Nós, pedimos perdón polas veces que facemos calar ao 
Espírito na nosa vida persoal e eclesial:  

- N/. Polas veces que non fomos dóciles ás inspiracións 
do teu Espírito, dicímosche: Señor ten piedade de nós.  
- P/. Polas veces que non demos exemplo de fe e 
caridade conforme á presenza do Espírito de Deus en 
nós, rogámosche: Cristo ten piedade de nós.  
- C/. Polas veces que non fomos testemuñas da 
bondade de Deus aos homes segundo o Espírito do 
Evanxeo de Xesús, pedímosche: Señor ten piedade de 
nós. 

 
3. MONICIÓN ÁS LECTURAS 

No libro da Xénese, Deus dá orixe a todo por medio da 
Palabra, e ao ser humano lle infunde o seu alento dándolle 
vida. Vento, alento e Palabra son recollidas en Feitos como 
os signos da nova creación que Deus realiza en Pentecoste. 
S. Paulo lémbranos que todos os crente formamos un só 
corpo. No Evanxeo Xesús dá aos seus discípulos o Espírito e 
envíalle a crear unión e perdoar. 
 

 

LECTURAS 

Feitos dos Apóstolos 2, 1-11 Enchéronse todos de Espírito 
Santo e empezaron a falar.  
Ao cumprirse o día de Pentecoste, estaban todos xuntos no 

mesmo lugar. De súpeto, produciuse desde o ceo un estrondo, 
como de vento que sopraba fortemente, e encheu toda a casa 
onde se atopaban sentados. Viron aparecer unhas linguas, como 
labaradas, que se dividían, pousándose encima de cada un 
deles. Enchéronse todos de Espírito Santo e empezaron a falar 
noutras linguas, segundo o Espírito lles concedía manifestarse.  
Residían entón en Xerusalén xudeus devotos vindos de todos 

os pobos que hai baixo o ceo. Ao oírse este ruído, acudiu a 
multitude e quedaron desconcertados, porque cada un oíaos 



falar na súa propia lingua. Estaban todos estupefactos e 
admirados, dicindo:  
«Non son galileos todos eses que están a falar? Entón, como é 

que cada un de nós oímolos falar na nosa lingua nativa? Entre 
nós hai partos, medos, elamitas e habitantes de Mesopotamia, 
de Xudea e Capadocia, do Ponto e Asia, de Frixia e Panfilia, de 
Exipto e da zona de Libia que limita con Cirene; hai cidadáns 
romanos forasteiros, tanto xudeus como prosélitos; tamén hai 
cretenses e árabes; e cada un oímolos falar das grandezas de 
Dios en nosa propia lingua 
 

Salmo 103: R. Envía o teu Espírito, Señor, e renova a face 
da terra. 

1ª Corintios 12, 3b-7. 12-13 Fomos bautizados nun 
mesmo Espírito, para formar un só corpo. 

Xoán 14, 23-29: Recibide o Espírito Santo. 
 

Narrador: Á noitiña daquel día, o primeiro da semana, 
estaban os discípulos nunha casa, coas portas 
pechadas por medo aos xudeus. E nisto entrou Xesús, 
púxose no medio e díxolles: 

 Xesús: -«Paz convosco».  
Narrador: E, dicindo isto, ensinoulles as mans e o 

costado. E os discípulos enchéronse de alegría ao ver 
o Señor. Xesús repetiu:  

Xesús: -«Paz convosco. Como o Pai me enviou, así 
tamén vos envío eu».  

Narrador: E, dito isto, soprou sobre eles e díxolles:  
Xesús: -«Recibide o Espírito Santo; a quen lles perdoes 

os pecados, quédanlles perdoados; a quen llos 
reteñades, quédanlles retidos».  

 

 (Narrador-Xesús) 
 



 

 
4. ORACIÓN DOS FIEIS  

 

S/. Diriximos a nosa oración ao Pai para pedirlle que 
envíe sobre todos nós o seu Espírito e énchanos de 
fortaleza. Digamos:  
 
-Envíanos o teu Espírito, Señor.  
 
1. Que como o vento impetuoso empuxe á Igrexa e á 
nosa fe desde dentro. Oremos.  
2. Dános a coraxe que necesitamos para ser as túas 
testemuñas hoxe na sociedade. Oremos.  
3. Abre o noso corazón ao teu Espírito para que 
saibamos lembrar e entender todo o que Xesús 
ensinounos. Oremos.  
4. Dános a coraxe que necesitamos para que sen 
medos nin receos abramos o noso corazón ao teu 
Espírito. Oremos.  
5. Que deixamos ao Espírito actuar en nós vivindo os 
seus sete does. Oremos.  
6. Que os bautizados vivan a súa vocación de 
membros de pleno dereito de la Igrexa e protagonistas 
da súa acción evanxelizadora. Oremos.  
7. Que sigan xurdindo na igrexa Acción Católica e 
movementos nos que os segrares vivan a súa misión e 
se corresponsabilicen. Oremos.  
8. Que a todos nós a Virxe María lévenos da súa man e 
guíenos polo bo camiño. Oremos.  
 
  S/. Pedímoscho, Pai, por Xesucristo o noso Señor.  
 

 



5. PROCESIÓN DE OFRENDAS  
 

- NENOS CON DISTINTAS CHAMAS QUE POÑERÁN 
ARREDOP DA POMBA DO CARTEL: 
Ofrecemos ao Señor estas chamas para expresar a 
nosa fe no Espírito Santo e agradecer a Xesús que 
nolo deu.  
 

- LENTES EN FORMA DE CORAZÓN:  
O Espírito Santo transforma o mundo, cambia a nosa 
mirada ás veces tan escura e egoísta e fainos ver a 
vida con ollos de bondade, de alegría, de renovación, 
de paz e amor.  
 

- PAN E VIÑO:  
O Espírito Santo en cada Eucaristía, a través das 
palabras do sacerdote e da imposición de mans, 
descende sobre o pan e o viño e convérteos no Corpo 
e o Sangue de Xesucristo e sobre todos nós para que 
vivamos unidos. Grazas Espírito Santo pola túa 
presenza e acción en nós. 
 
6. APAGAMOS O CIRIO PASCUAL ANTES DA BENDICIÓN 
Monición e bendición do sacerdote: 
Hoxe, simbolicamente, apagaremos o Cirio Pascual, 
símbolo da Luz de Cristo Resucitado; pero iso non 
significa pasar a outra cousa e esquecer o que 
estivemos celebrando. O Señor déixanos o Espírito 
Santo, que “será quen volo ensine todo e vos vaia 
lembrando todo o que vos dixen”, para que  
continuemos a misión á que nos El envíanos: ser 
“Testemuñas de Esperanza no mundo”.  
E a bendición de Deus todopoderoso…  
 



 
Así vos envío eu a vós 

 
Como o Pai te enviou a ti, Xesús, así nos envías Ti a nós,  

a levar vida aos que viven mal,  
a encher de entusiasmo aos tristes,  

a consolar os que non poden coa vida  
para acompañar os que están moi sos,  

a suavizar os que teñen moitas dificultades,  
a compartir cos que teñen menos,  

a iluminar os que viven na escuridade do desamor,  
a saciar a sede dos insatisfeitos,  

a descansar os que están cansos e angustiados,  
a facer rir os que están sempre de mal humor,  
a facilitar a historia dos que sofren inxustizas,  

a repartir xustamente o que nos foi dado para todos,  
a poñer mansedume nas tensións e conflitos,  
a quitar a culpa aos que se instalan na culpa,  
a suavizar a dor dos que teñen perdas fortes,  
a festexar cos outros a festa da fraternidade,  

a facer realidade o Reino de xustiza e de bondade,  
a escoitar o que non ten un amigo que o atenda,  

a facer sentir válido o criticado, condenado ou ignorado,  
a ofrecer outra maneira de ser,  
de vivir e de estar no mundo,  

a ser a túa presenza, Señor neste mundo,  
chamáchesnos a cada un,  

Señor, aquí nos tes… aquí me tes.  
Teu son. 

 
Mari Patxi Ayerra 

 



Espírito Santo 

 

 Espírito santo, vés do ceo  

  Como vento suave e lume brillante.  

  Non tes rostros, pero síntote.  
  Non tes voz, pero fálasme.  

  Non tes mans, pero actúas en min.  
  Ti es a forza que me anima  

  cando estou triste,  
  a luz que me guía cando teño 

dúbidas.  
  Espírito de Deus, enche o meu 

corazón de alegría,    ensíname a rezar 

con verdade,  
  a falar con amor, a perdoar sen 

rancor.  
  Hoxe, Espírito Santo, quero dicirche: 

Si.  
  Ven á miña vida, queda comigo,  

  guíame sempre polo camiño de Xesús. 
Amén.  
 

 
ORACIÓN DE ACCIÓN DE GRAZAS 

FELIZ DOMINGO  DE  

PENTECOSTE 


